
«Հայաստանի Հանրապետության կառավարության 2017 թվականի փետրվարի 2-ի N 86-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն
	Որոշման նախագծի նախաբանում անհրաժեշտ է հղում կատարել նաև «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 11-րդ և 12-րդ հոդվածների համապատասխան մասերին:

	Ընդունվել է:

	2.
	Ֆինանսների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	3.
	Արտակարգ իրավիճակների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	Ոստիկանություն
	Դիտողություններ և առաջարկություններ չկան:
	Ընդունվել է ի գիտություն:

	5.
	Ազգային 
անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:

	6.
	Պետական 
եկամուտների կոմիտե
	1. Նախագծի նախաբանում կատարված հղումը փոխարինել «Նորմատիվ իրավական ակտերի մասին» օրենքի 34-րդ հոդվածի 1-ին մասի հղմամբ:
2.  Նախագծի 1-ին կետի 5-րդ ենթակետով նոր խմբագրությամբ շարադրվող ձև N 1-ում՝ «կրկնակի» բառը փոխարինել «մեկից ավելի հիմքով» բառերով, իսկ «ընթացքում» բառերը՝ «համար» բառերով:
3. Նախագծի 1-ին կետի 5-րդ ենթակետում «անհատ ձեռնարկատեր հանդիսանալու դեպքում՝ նաև հարկ վճարողի հաշվառման հասցեն» բառերը փոխարինել «անհատ ձեռնարկատեր կամ նոտար հանդիսանալու դեպքում՝ նաև հարկ վճարողի հաշվառման համարը» բառերով:
Միաժամանակ, առաջարկում ենք նաև ՀՀ կառավարության 02.02.2017թ. N 86-Ն  որոշման հավելված 3-ի 2-րդ կետի 3-րդ ենթակետում և ձև N 4-ի վերնագրում «ընթացքում» բառը փոխարինել «համար» բառով:
	Ընդունվել է մասամբ:
Ընդունվել է:

Ընդունվել է:
Ընդունվել է:

	7.
	Վարչապետի աշխատակազմի սոցիալական վարչություն
	1. Նախագծի 1-ին կետի 1-ին ենթակետի «ա» պարբերությունը հակասում է «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի 11-րդ հոդվածի 5-րդ մասին՝ բացառելով օրենքով նախատեսված՝ դրոշմանիշային վճարի գումարը մասնակի հետ ստանալու հնարավորությունը:

2.  Նախագծի 1-ին կետի 1-ին ենթակետի «բ» պարբերությունը ևս հակասում է վերոնշյալ օրենքի 11-րդ հոդվածի 5-րդ մասին, քանի որ Կառավարությունը սահմանում է համապատասխան պետական մարմնի կողմից տրամադրվող տեղեկանքների ձևերը, այդ թվում՝ զինծառայողի՝ զոհված (մահացած) լինելու մասին տեղեկանքի ձևը: Բացի այդ, պետական մարմինների կողմից տեղեկանքները ոչ պատշաճ տրամադրվելու հանգամանքը չի կարող բավարար հիմք լինել տեղեկանքի ձևն ուժը կորցրած ճանաչելու համար:
3. Նախագծի 1-ին կետի 4-րդ ենթակետը ևս հակասում է վերոնշյալ օրենքի 11-րդ հոդվածի 5-րդ մասին, ըստ որի՝ Կառավարությունը սահմանում է նաև Հիմնադրամ ներկայացվող դիմումի ձևը: Հետևաբար դիմումի վերաբերյալ «այլ պահանջ» սահմանել չի կարող:
	Գտնում ենք, որ որևէ հակասության մասին խոսք գնալ չի կարող և չի բացառում նման հնարավորությունը, քանի որ այն սահմանված է օրենքով: Պրակտիկայում դիմումատուները վճարված դրոշմանիշային վճարի գումարը հետ են ուզել միայն ամբողջությամբ, սակայն մեծ թիվ են կազմել այն դիմումները, որոնցում նշել են մասնակի բառը, բայց գումարի չափը նշել են ամբողջությամբ, արդյունքում առաջացել է կրկնակի դիմումներ ներկայացնելու անհրաժեշտություն:
Փոփոխության նպատակն է դիմումատուներին ազատել անհարկի վարչարարությունից, քանի որ բոլոր շահառուներն արդեն իսկ ունեն զոհված (մահացած) զինծառայողի ընտանիքի անդամի կարգավիճակ ունեցողի տեղեկանքներ, որի պարագայում դրոշմանիշային վճարի գումարը հետ ստանալու դեպքում կրկին անգամ ստիպված են լինում դիմելու և ստանալու նոր տեղեկանք: Այնուամենայնիվ առաջարկությունն ընդունվել է, «բ» պարբերությունը հանվել է:

Ընդունվել է, ենթակետը խմբագրվել է:

     

	8.
	Նախագիծը տեղադրվել է 
www.e-draft.am կայքում
	Առաջարկություններ չեն ներկայացվել:
	


